Risalah Maklumat Ubat untuk Pengguna (RiMUP)

KEZORAL CREAM

Ketoconazole (2% wi/w)

Apakah kegunaan Kezoral
Kezoral Cream adalah
kegunaan untuk jangkitan kulat
dan yis di kawasan kulit bagi
golongan dewasa.

Jangkitan boleh terjadi pada

e Badan, dada dan belakang
(Tinea corporis, pityriasis
versicolor )

e Tangan atau kaki (Tinea
pedis)

e  Kaulit kepala atau muka
(Seborrhoeic dermatitis)

e Pangkal peha dan
kemaluan ( Tinea curis)

Bagaimana Kezoral
berfungsi

Kezoral Cream  bertindak
menghapuskan  kulat  yang
menyebabkan jangkitan.

Sila tanya pada doktor sebab
ubat ini diberi kepada anda.
Doktor anda mungkin memberi
ubat ini untuk tujuan yang
berbeza.

Sebelum

Kezoral

- Bila tidak boleh
menggunakannya

Jangan  gunakan  Kezoral

Cream:

e jika anda alah pada
propylene glycol dan
ketoconazole

e untuk jangkitan mata,

menggunakan

Sekiranya anda tidak pasti, sila
berbincang dengan doktor atau
ahli farmasi anda sebelum
menggunakan Kezoral Cream.

- Sebelum anda mula
mengambilnya

Orang yang sensitif terhadap

miconazole atau  imidazol

mungkin  sensitif  terhadap

ketoconazole juga

Sila berbincang dengan doktor
atau ahli farmasi anda sebelum
mula  menggunakan  krim,
salap, atau losyen yang
mengandungi  steroid pada
jangkitan kulit anda. Anda
perlu  terus  menggunakan
steroid sederhana kuat (seperti
hydrocortisone) krim, salap
atau losen pada waktu pagi dan
menggunakan Kezoral Cream
pada waktu malam. Steroid
sederhana kuat ini boleh
diberhentikan secara
berperingkat dalam tempoh 2-3
minggu.

Sila bertanya pada doktor atau
ahli farmasi anda sebarang
soalan mengenai cara
pemberhentian steroid secara
berperingkat.

- Jika anda mengambil ubat
lain

Selalunya Kezoral Cream tidak
akan bertindak balas terhadap
ubatan lain. Walau pun begitu,
sila beritahu doktor atau ahli
farmasi anda sekiranya anda
sedang atau baru sahaja ambil
ubatan lain. Ini termasuklah
ubatan tanpa preskripsi atau
ubatan herba.

Cara penggunaan Kezoral
Ubat ini hendaklah sentiasa
digunakan seperti yang
diarahkan oleh doktor anda.
Semak dengan doktor anda
sekiranya ada kemusykilan.

- Berapa banyak yang perlu
digunakan

Jumlah  bergantung kepada

jenis dan tahap jangkitan.

Untuk cutaneous candidiasis,
tinea corporis, tinea cruris dan
pityriasis versicolor:
Sekali sehari untuk sekurang-
kurangnya 2 minggu

Untuk tinea pedis
Sekali sehari untuk sekurang-
kurangnya 6 minggu

Untuk seborrhoeic dermatitis
Sekali hingga dua kali sehari
untuk sekurang-kurangnya 4
minggu atau sehingga
kelulusan klinikal

Jangan guna krim ini lebih
daripada yang disarankan oleh
doktor anda.

- Pengunaan Kezoral
Cream

e  Setiap tiub Kezoral Cream
ditutup.  Anda  perlu
menggunakan penutup
krim  untuk  menusuk
penutup.

e Gosok secara perlahan
pada kawasan jangkitan
dan sekelilingnya dengan
jari-jari yang bersih

e Jangan gunakan Kezoral
Cream pada mata.

Kezoral Cream tidak
berminyak dan tidak akan
meninggalkan  tanda  pada
pakaian.

- Bila harus digunakan
Doktor anda akan beritahu
anda kekerapan krim
digunakan dalam sehari dan
selama berapa hari.

Berapa lama harus digunakan
Teruskan penggunaan Kezoral
Cream untuk beberapa hari
sehingga gejala jangkitan tidak
kelihatan lagi.

Sekiranya tiada  perubahan
selepas 4  minggu, sila
berjumpa dengan doktor.

- Sekiranya terlupa

menggunakan Kezoral
Jangan gandakan dos sekiranya
anda lupa menggunakan ubat
ini.

- Jika anda ambil berlebihan

(lebih dose)

Hubungi doktor anda sekiranya
tertelan krim.

Semasa menggunakan

Kezoral

- Perkara yang perlu
dilakukan

Penyediaan kulit anda
e Bersihkan dan keringkan
kawasan jangkitan kulit

Kebersihan diri

e Basuh tangan dengan
sabun dan air, kecuali jika
jangkitan adalah di
kawasan tangan.

e Untuk mengelakkan
kemungkinan  berjangkit
ke kawasan lain ataupun
kepada orang lain, basuh
tangan anda  selepas
menggunakan Kezoral

Cream.
e Pakaian yang terkena
kawasan jangkitan

hendaklah selalu dibasuh
dan ditukar.

- Perkara yang tidak boleh
dilakukan

Jangan benarkan orang lain

menggunakan flanel atau tuala

anda. Ini boleh menghentikan

penyakit berjangkit kepada

orang lain.

- Perkara yang perlu diberi
perhatian

Kanak-kanak dan remaja

Kezoral Cream tidak disyorkan

untuk kegunaan kanak-kanak

dan remaja di bawah 18 tahun.

Ibu mengandung dan sedang
menyusukan anak
Ketoconazole melepasi
plasenta. Kajian dan kawalan
pada manusia belum dilakukan.
Kajian pada haiwan telah
menunjukkan ketoconazole
adalah teratogenik.
Ketoconazole  tidak  akan
menyerap ke dalam susu ibu.

Dapatkan nasihat  daripada
doktor ataupun ahli farmasi
sekiranya anda mengandung
ataupun menyusukan anak.

Memandu atau mengendalikan
mesin

Kezoral Cream tidak
mengganggu pemanduan atau
pengendalian sebarang alatan
dan mesin.

Kesan kesan sampingan
Semua ubat boleh membawa
kesan sampingan. Kadang kala
kesan sampingan ini serius,
tetapi selalunya tidak. Anda
mungkin memerlukan rawatan
perubatan jika anda mengalami
sesetengah kesan sampingan.

Sila berhenti menggunakan
Kezoral Cream dan beritahu
doktor anda dengan secepat
mungkin  sekiranya  anda
mendapati atau mengesyaki
keadaan berikut. Anda
mungkin memerlukan rawatan
perubatan segera.

Iritasi  kulit (gatal-gatal dan
menyengat) telah dilaporkan.
Penggunaan dalam jangka
masa  berpanjangan  boleh
menyebabkan  iritasi  kulit
dalam sesetengah kes.

Jika anda mendapat mana-
mana kesan sampingan,
beritahu doktor atau ahli
farmasi anda. Ini termasuk apa-
apa kesan sampingan yang
mungkin berlaku yang tidak
disenaraikan dalam risalah ini.

Anda  boleh melaporkan
sebarang kesan sampingan atau
kesan advers ubat kepada Pusat
Pemantauan Kesan Advers
Ubat Kebangsaan melalui No.
Tel: 03-78835490, atau laman
web WWW.hpra.gov.my
[Consumers > Reporting Side
Effects to Medicines
(ConSERF)  or  Vaccines
(AEFD)].

Cara penyimpanan dan
pelupusan Kezoral

- Penyimpanan

Simpan di tempat yang tidak
boleh dicapai oleh kanak-
kanak.

Simpan krim di dalam pek asal.
Simpan  ditempat  kering
dibawah suhu 30°C.

Jangan gunakan ubat ini
selepas tarikh luput pada pek.
Tarikh luput merujuk kepada
hari terakhir pada bulan itu.

- Pelupusan
Jangan buang ubatan melalui

buangan air atau bahan
buangan rumah. Tanya kepada
ahli farmasi anda cara yang
betul untuk membuang ubatan
yang tidak digunakan lagi.
Langkah langkah ini boleh
menbantu melindungi kawasan
sekeliling.

Maklumat lanjut
- Rupa dan warna produk
Krim homogen putih

- Bahan-bahan kandungan
- Bahan aktif:
Ketoconazole 2% w/w

- Bahan tidak aktif:
Methylparaben
White soft paraffin
Propylparaben
Emulifying wax
Proply gallate
Propyleneglycol

- Nombor MAL
MAL19988491AZ7

Pengilang

Duopharma Manufacturing (Bangi)
Sdn. Bhd.

Lot 2 & 4, Jalan P/7, Section 13,
Bangi Industrial Estate, 43650
Bandar Baru Bangi,

Selangor Darul Ehsan.

Pemegang Pendaftaran Produk
Duopharma Manufacturing (Bangi)
Sdn. Bhd.

Lot 2,4, 6,8 & 10, Jalan P/7,
Section 13, Bangi Industrial Estate,
43650 Bandar Baru Bangi,
Selangor Darul Ehsan.

